
Newsletter Komunitarja

Merħba għan-newsletter komunitarja regolari biex inżommuk infurmat dwar l-operazzjonijiet u l-proġetti ,  
il-pjanijiet rigward ir-runway, opportunitajiet fl-ajruport u aħbarijiet relatati oħra tal-Ajruport ta' Melbourne. 
Aħna nilqgħu l-kummenti tiegħek dwar x'inhu importanti għalik.

F'Diċembru, l-Ajruport ta' Melbourne 
sar l-ewwel ajruport ta' belt kapitali 
Awstraljana li qabeż il-livelli pre-
pandemiċi tan-numru ta' seats 
disponibbli għal titjiriet internazzjonali 
. Total ta' 1.31 miljun seat 
internazzjonali kienu disponibbli matul 
ix-xahar, meta mqabbla mal-1.29 
miljun seat f'Diċembru 2019. 

Din il-kapaċità addizzjonali kienet 
riflessa fil-figuri rekord ġodda ta' 
passiġġieri internazzjonali matul il-
perjodu tal-vaganzi fis-sajf, bin-numri 
jogħlew 7% fuq il-livelli pre-pandemiċi.

Din il-kapaċità addizzjonali qed 
tipprovdi lill-passiġġieri b'aktar 
għażla waqt li tgħin tagħmel pressjoni 

'l isfel fuq il-biljetti tal-ajru. Tagħti 
wkoll lill-esportaturi ta' Victoria ta' 
prodotti ta' valur għoli, fejn il-ħin 
hu kritiku, aċċess aħjar għas-swieq 
internazzjonali, b'85% tal-merkanzija 
kollha internazzjonali tivvvjaġġa fl-
istiva tal-merkanzija tal-ajruplan  
tal-passiġġieri.

Numru rekord ta' passiġġieri internazzjonali fis-sajf

Melbourne Airport qed jitlob lil 
Public Transport Victoria jinvesti 
f'titjib tal-links tal-karozzi tal-linja 
pubbliċi tal-ajruport, biex jipprovdi lill-
passiġġieri u lil ħaddiema tal-ajruport 
b'konnessjonijiet aħjar mal-bliet u 
s-subborgi tal-viċin. Barra minn 901 
Smart Bus, is-servizzi eżistenti tal-
karozzi tal-linja jibdew tard wisq, 
jispiċċaw kmieni wisq u ma jaħdmux 
spiss  biżżejjed. Melbourne Airport 

qed jitlob lil PVT tqis li testendi  
l-iSmart Bus 901 mill-ajruport għal 
Sunbury, u l-iSmart Bus 902 mill-
Ajruport tal-Punent sal-Ajruport ta' 
Melbourne. Melbourne Airport qed 
jitlob ukoll għall-konnessjoni bil-
karozza tal-linja għal Brimbank biex 
joffri lill-passiġġieri lokali għażla ta' 
trasport pubbliku u jiżgura li r-residenti 
jkollhom aċċess għal mijiet ta' impjiegi 
disponibbli fiż-żona tal-ajruport.

Hemm bżonn ta' 
karozzi tal-linja aħjar

Scan the QR code to visit the Melbourne Airport Translation Hub

Melbourne Airport jilqa' l-konferma 
tal-impenn tal-gvern federali li jibni 
konnessjoni tal-ferrovija tal-ajruport 
li ilha ħafna żmien mistennija. 
Melbourne Airport jappoġġja 
l-konnessjoni tal-ferrovija għax 
tipprovdi lill-passiġġieri b'aktar 
għażla u aċċess aħjar minn madwar 
Melbourne u aktar u aktar mis-
subborgi tal-punent li qed jikbru.
Melbourne Airport ser ikompli jitlob 
għal stazzjon taħt l-art biex jiżgura 
li l-konnessjoni tal-ferrovija u ż-żona 
tat-terminal jibqgħu validi għall-futur. 
Jekk il-linja tal-ferrovija qatt tkun 
estiża lil hinn mill-ajruport, din trid 
tinbena taħt l-art, għax il-bini fuq ir-
runways hu impossibbli. 
Id-deċiżjoni tal-gvern li jwaqqaf il-
proġett is-sena l-oħra ippermetta lil 
Melbourne Airport jiżviluppa kunċett 

ta' istazzjon taħt l-art li jkun kost-
kompettiv mal-għażla elevata tal-istat. 
Aħna nistennew bil-ħerqa li naħdmu 
mal-gvern statali biex niżviluppaw din 

il-proposta blex niżguraw investiment 
fl-infrastruttura li jappoġġja liċ-
ċittadini ta' Victoria għall-għexieren 
ta' snin li ġejjin.

Nappoġġjaw konnessjoni tal-ferrovija tal-ajruport valida 
għall-futur

Qatt ħsibt dwar karriera fl-avjazzjoni?
L-Ajruport ta' Melbourne qed jiffaċċja domanda kbira  hekk kif il-vjaġġaturi reġgħu bdew jaqbdu 
t-titjiriet, l-istess bħal ajruporti u l-linji tal-ajruplani madwar id-dinja kollha. Din id-domanda qed 
toħloq firxa wiesgħa ta' opportunitajiet tax-xogħol madwar l-ajruport. Skanja l-kodiċi QR għall-
lista ta' postijiet vakanti kurrenti ġewwa l-Ajruport ta' Melbourne. 

Il-passiġġieri li qed jużaw it-Tullamarine Freeway issa 
għandhom konnessjoni diretta għall-parkeġġ tal-karozzi 
tat-Terminal 4 u żoni fejn jistgħu jirkbu n-nies, wara l-ftuħ 
tal-Ewwel Stadju tal-proġett tat-toroq elevati tal-Ajruport 
ta' Melbourne. Magħrufa bħala Naarm Way, it-triq il-ġdida 
tipprovdi vjaġġ mingħajr intersezzjoni mill-freeway saċ-
ċentru (hub) tat-trasport fl-art. Melbourne Airport dalwaqt 
ser jibda l-bini ta' Stadju 2, li ser jgħaqqad it-triq il-ġdida 
mal-parkeġġ tal-karozzi tat-Terminal 123 u jiffaċilita żona 
usa' fejn jirkbu u jinżlu n-nies.

Impjiegi u taħriġ intern tal-istudenti flimkien ma' proġetti ta' 
riċerka sinifikanti huma fil-qalba tas-sħubija tal-Ajruport ta' 
Melbourne mal-Università  ta' Victoria.
Fl-ewwel sħubija li l-ajruport qatt għamel ma' università, 
studenti mill-punent ser ikollhom l-opportunità li 
jikkontribwixxu għal wieħed mill-akbar muturi ekonomiċi 
fl-istat.
Il-Memorandum ta' Ftehim ta' tliet snin ser jimmira biex 
jagħmel l-esperjenza tal-viżitatur tal-ajruport aktar rikka 
permezz tal-qafas  Nazzjonali tal-Edukazzjoni tal-Ewwel 
Nazzjonijiet, kif ukoll jesplora r-riċerka tal-programmi STEM 
fl-iżvilupp tal-iskola Teknika ġdida proposta għal Brimbank.

Melbourne Airport introduċa fluss tal-iskart organiku li juża 
l-insetti biex jieklu u jipproċessaw l-ikel tal-passiġġieri - din 
l-ewwel darba li qatt saret f'xi ajruport fid-dinja! 
Aktar minn 40 ristorant, ħwienet tal-kafe' u swali tal-
passiġġieri fl-ajruport qed jużaw din is-sistema, biex inaqqsu 
l-ammont tal-iskart li jmur fil-miżbla. 
L-insetti jikkonsmaw l-iskart tal-ikel tal-passiġġieri fuq' ċiklu 
ta' alimentazzjoni ta' 12-il ġurnata biex jipproduċu ħmieġ u 
proteina rikka fin-nutriment biex jintuża bħala ikel tal-annimali 
u tal-akwakultura, u demel tal-ħamrija. Bejn wieħed u ieħor, 
aktar minn 2,000 kilogramm ta' skart tal-ikel terminali u 
fdalijiet tal-kafe imorru fil-unit tal-ipproċessar kull ġimgħa.

Naarm Way issa miftuħa

L-isħubija mal-Università ta' 
Victoria tirranka

Servizz li ġie varat l-ewwel darba 
fid-dinja fi kwalunkwe ajruport

Wirjiet (pop ups) 
temporanji komunitarji  
li ġejjin
Jekk għandek xi mistoqsijiet jew tixtieq tkun taf aktar 
dwar l-Ajruport ta' Melbourne, ejja u ltaqa' mat-tim 
fl-avvenimenti li ġejjin: 
• Il-Ħadd 21 ta' Jannar 2024 - 10am-5pm 

Midsumma Festival, Alexandra Gardens

• Il-Ħadd 28 ta' Jannar 2024 - 12pm-8pm 
Sunshine Lunar New Year Festival, Hampshire 
Road, Sunshine

• Il-Ħadd 18 ta' Frar  2024 - 11am-4pm 
Laverton Festival, Curlew Community Park, 
5 Epsom Street, Laverton 

• Is-Sibt  02 ta' Marzu 2004 - dettalji tbc 
Craigieburn Festival, Craigieburn Anzac 
Park, Corner Aitken Blvd u, Central Park Ave, 
Craigieburn

• Is-Sibt  09 ta' Marzu  2024 - 12.30pm-5pm 
Keilor Historial Society, Harrick’s Cottage Open 
Day, 152 Harricks Road, Keilor Park

• Is-Sibt  20 ta' April 2024 - 9am-1pm 
Yarraville Village Farmers Market, Yarraville

It-Total tal-passiġġieri (barra dawk fi tranżitu) 

3,086,049 ↑ 17% meta mqabbla ma' Diċ 2022

Total ta' passiġġieri (barra dawk fi tranżitu) 
17,714,304 ↑ 18% meta mqabbla ma' Lul-Diċ 2022

Passiġġieri domestiċi 

2,048,911 ↑ 10% meta mqabbla ma' Diċ 2022

Passiġġieri domestiċi 
12,239,171 ↑ 8% meta mqabbla ma' Lul-Diċ 2022

Passiġġieri internazzjonali 

1,037,138 ↑ 35% meta mqabbla ma' Diċ 2022

Passiġġieri internazzjonali 
5,475,133 ↑ 47% meta mqabbla ma' Lul-Diċ 2022

Numru ta' passiġġieri għal 
Diċembru 2023

Numru ta' passiġġieri minn 
Lulju sa Diċembru 2023

L-Abbozz tal-Pjan 
għall-Iżvilupp 

Ewlieni għat-tielet 
runway tal Ajruport 
ta' Melbourne gie 

sottomess lill-Ministru

Frar 2023

Deċiżjoni Ministerjali 
dwar l-abbozz tal-
Pjan għall-Iżvilupp 
Ewlieni għat-tielet 

runway tal-Ajruport 
ta' Melbourne

Mistenni 
fl-ewwel tlett 
xhur tal-2024

Disinn dettaljat 
tat-tielet runway 
tal-Ajruport ta' 
Melbourne u  

pjan għall-bini 

Jibda f'nofs 
l-2024

Jibda il-bini  
tat-tielet runway 

mill-2025

Runway ġdida 
tramuntana-nofsinhar 

tibda taħdem 

2030

 *skeda soġġetta għall-approvazzjonijiet

L-Ajruport ta' Melbourne irreveda 
l-kummenti komunitarji dwar il-
proposta tat-tielet runway tiegħu u 
ssottometta abbozz tal-Pjan tal-
Iżvilupp Ewlieni lill-Gvern Federali 
għall-approvazzjoni fi Frar 2023. 
B'konsistenza mal-Pjan Prinċipali 
(Master Plan) kurrenti, l-ajruport 

jippjana li jibni runway ġdida twila 
3000 metru, 1.3 kilometri lejn 
il-punent u parallela mar-runway 
eżistenti tramuntana-nofsinhar. 
Ir-runway il-ġdida hi essenzjali biex 
tiżgura li l-Ajruport ta' Melbourne 
ikollu biżżejjed kapaċità biex ilaħħaq 
mal-iżvilupp ta' Victoria.

Ir-runway il-ġdida ser ikollha bżonn 
rotot ġodda ta' titjir, li ser ibiddlu 
l-mod kif l-ajruplani jtiru madwar 
Melbourne. Wieħed jista' jara 
l-modi proposti tal-operat permezz 
tal-għodda interattiva tar-rotta 
tat-titjira u tal-istorbju fuq www.
melbourneairport.com.au/runway

Il-Pjan tal-Iżvilupp Ewlieni tat-Tielet Runway tal-Ajruport  
ta' Melbourne 

